
Dövlətimizin başçısı çıxışlarının 
birində bu barədə deyib: “1993-cü ildə 
BMT Təhlükəsizlik Şurası Ermənistan 
silahlı qüvvələrinin Azərbaycanın 
işğal edilmiş ərazilərindən tam, 
dərhal və qeyd-şərtsiz çıxarılma-
sını tələb edən 4 qətnamə qəbul 
etmişdir. Lakin həmin qətnamələr 
heç vaxt Ermənistan tərəfindən icra 
edilməmişdir. Mən ikili standartla-
ra yol verilməməsi üçün tərəfdaş 
ölkələri BMT Təhlükəsizlik Şurasının 
qətnamələrinin icra mexanizmlərinin 
təklif edilməsi və hazırlanması 
səylərinə qoşulmağa dəvət edirəm. 
Biz Təhlükəsizlik Şurasının bəzi 
qətnamələrinin bir neçə gün ərzində 
icra edildiyinin şahidi olmuşuq. 
Azərbaycana gəldikdə isə həmin 
qətnamələr 27 il ərzində yerinə 
yetirilməmiş qaldı. Təhlükəsizlik 
Şurasının qətnamələrinin tələblərinə 
Ermənistanın əməl edəcəyinə dair 
heç bir ümid yox idi. Bütün bu illər 
ərzində Ermənistana qarşı heç bir 
təzyiq olmamış və sanksiyalar tətbiq 
edilməmişdir”.

Ermənistan belə bir cəzasızlıq 
mühitində uzun illər avantürist 
siyasətini davam etdirib, Azərbaycanı 
yeni ərazilərini işğal edəcəyi ilə 
hədələyib, təxribatlar törədib, dün-
ya birliyi isə vurğuladığımız kimi, 
düşmənin bu qəsbkarlığı qarşı-
sında susub, bir çox hallarda isə 
məsələyə ikili standartlarla yana-
şıb. Belə vəziyyət isə son nəticədə 
Ermənistanın beynəlxalq hüquqa 
hörmətsiz münasibət göstərməsinə 
gətirib çıxarıb.

İşğal dövründə Azərbaycanın 
bütün şəhər və kəndləri yerlə-yeksan 
edilib, dağıdılıb, təbii resurslarımız ta-
lanıb. Bütün bunlarla kifayətlənməyən 
işğalçı əraziləri minalamaqdan da 
çəkinməyib. 

Onu da deyək ki, böhranla 
üzləşən iqtisadiyyata malik olan, 
sosial problemlər məngənəsində 
çabalayan, xarici borc və kredit 
bataqlığında boğulan Ermənistanın 
uzun illər bütün maddi resursunu 
silah-sursata sərf etməsi, ölkəmizə 
qarşı işğalçılıq siyasəti yürütməsi 
Azərbaycanın, eləcə də, bütün regi-
onun sosial-iqtisadi sahələrinə mənfi 
təsir göstərib.

Hazırda Azərbaycanın qarşısında 
duran əsas vəzifələrdən biri ölkəmizin 
Vətən müharibəsində parlaq qələbə 
nəticəsində işğaldan azad edilən 
ərazilərinin respublikanın ümumi 
iqtisadiyyatına reinteqrasiyasına, yeni 

beynəlxalq və regional nəqliyyat-
logistika dəhlizlərinin imkanların-
dan faydalanmasına nail olmaqdır. 
Bu isə yaxın gələcəkdə regionda 
təhlükəsizliyin, sabitliyin, rifahın və 
qarşılıqlı faydalı əməkdaşlığın forma-
laşmasını, eləcə də, Cənubi Qafqazın 
lider dövləti olan Azərbaycanın bölgə 
iqtisadiyyatının ümumi arxitekturası-
nın müəyyənləşdirilməsini reallaşdır-
maq deməkdir.

Azərbaycan bu gün Ermənistanın 
işğalçılıq siyasəti nəticəsində yaranan 
Qarabağ bölgəsinin ağır problemlərini 
aradan qaldırır. Eyni zamanda, 
həmişə olduğu kimi, yenə də sağlam 
qonşuluq münasibətlərinin qurul-
masının tərəfdarı olduğunu bildirir. 
Bununla bağlı Azərbaycan, Rusiya 
və Ermənistan liderlərinin imzaladığı 
10 noyabr 2020-ci il tarixli üçtərəfli 
bəyanatda nəzərdə tutulan tədbirlərin 
reallaşdırılmasını diqqətdə saxlayır. 
Başqa sözlə, ölkəmiz bu sənədin 
tam əməli icrasına və Ermənistan–
Azərbaycan arasında dövlətlərarası 
münasibətlərin normallaşdırılması 
əsasında bu qanlı münaqişənin 
yaralarının sağaldılmasına böyük 
əhəmiyyət verir.

Yeri gəlmişkən, burada bir 
məsələyə xüsusi diqqət yetirmək 
istərdik. Hərbi əməliyyatların 
bitməsindən, Vətən müharibəsində 
parlaq qələbəmizdən sonra  Prezident 
İlham Əliyevin mütəmadi olaraq 
işğaldan azad olunan rayonlara səfər 
etməsi dövlət başçısının uzun illər 
düşmənin nəzarətində qalan və xara-
balığa çevrilən yaşayış sahələrimizin 
bərpa-quruculuq işlərinə nə dərəcədə 
həssas yanaşdığını göstərir.

Artıq işğaldan azad edilən şəhər 
və rayonların bərpası istiqamətində 
mühüm layihələrin reallaşdırılmasına 
başlanılıb. Ölkə Prezidentinin tapşı-
rığı əsasında Qarabağ bölgəsində 
“yaşıl enerji” zonasının yaradılmasına 
start verilib. “Ağıllı kənd” konsepsi-
yasının tətbiqi ilə əlaqədar mərasim 
keçirilib. Bununla da artıq düşməndən 
təmizlənən ərazilərə “Böyük qayıdış” 
başlanıb.

İşğaldan azad edilən 
ərazilərimizdə yeni hava limanları-
nın inşa olunması da bu torpaqlarda 
yaşayış sahələrinin salınmasının 
sürətlə aparılmasına, məskunlaşacaq 
keçmiş məcburu köçkünlərin sosi-
al şəraitlərinin yaxşılaşmasına öz 
müsbət təsirini göstərəcək. Aeroport-
ların tikilməsi, təbii ki, Azərbaycanın 
regionda dayanıqlı sülh və 
təhlükəsizliyi təmin etmək baxımın-
dan da mühüm önəm daşıyacaq.

Azərbaycanın regionda sülh və 
təhlükəsizliyin təmin edilməsində ma-
raqlı olduğunu bir məqam da aydın 
göstərir. Belə ki, respublikamız bu 
gün Avrasiyada enerji təhlükəsizliyini 
təmin edən mühüm tərəfdaş ölkədir. 
Bu məsələdə Cənub Qaz Dəhlizi 
önəmli rol oynayır. Dəhliz ötən il 
dekabrın 31-də istismara verilib. 
Yeddi ölkəni birləşdirən 3500 kilometr 
uzunluğunda Cənub Qaz Dəhlizi dün-
yanın ən böyük enerji infrastrukturu 
layihələrindən biridir.

Azərbaycanda son 18 ildə 
nəqliyyat infrastrukturunun inkişafı 
ilə bağlı irimiqyaslı layihələr həyata 
keçirilib, bu sahəyə böyük həcmli 
dövlət investisiyaları yönəldilib. Başqa 
sözlə, avtomobil yollarının və dəmir- 
yolu xətlərinin, xüsusilə Gürcüstan, 
Rusiya və İran istiqamətində ölkə 
ərazisindən keçən magistral yolla-
rın beynəlxalq standartlar əsasında 
yenidən qurulması, paytaxtda, habelə 
regionlarda beynəlxalq hava limanla-
rının, Bakı Beynəlxalq Dəniz Ticarət 
Limanının tikintisi, Şərq–Qərb və 
Şimal–Cənub nəqliyyat dəhlizlərinin 
inkişafı istiqamətində gerçəkləşdirilən 
layihələr Azərbaycanın nəqliyyat 
infrastrukturunun müasirləşməsində 
əhəmiyyətli rol oynamaqla yanaşı, 
respublikamızın tranzit potensialını 
daha da gücləndirib.

Bakı–Tbilisi–Qars (BTQ) 
dəmiryolu da region üçün strate-
ji əhəmiyyətə malikdir, konteyner 
daşımaları, Avrasiyaboyu multimodal 
nəqliyyatın həcminin artırılması və 
Asiyadan Avropaya istiqamətlənən 
karqo axınları üçün rəqabətqabiliyyətli 

bağlantını təmin edir. Asiya və Avropa 
arasında ən qısa marşrutu reallaş-
dırmaqla BTQ dəmiryolu bağlantısı 
gələcəkdə bir neçə milyon ton karqo 
daşınmasınının reallaşdırılması 
məqsədi daşıyır.

Onu da qeyd edək ki, indiyədək 
həyata keçirilən layihələr çərçivəsində 
Bakı–Tbilisi–Ceyhan, Bakı– Tbilisi–
Ərzurum neft-qaz kəmərlərinin 
istifadəyə verilməsi nəinki 
Azərbaycanın və Türkiyənin, hətta 
digər ölkələrin enerji təhlükəsizliyinin 
təmin edilməsində müstəsna rol 
oynayıb.

Prezident İlham Əliyevin rəhbərliyi 
ilə son 18 ildə Azərbaycanda qeyri-
neft sektorunun inkişafının təmin 
olunması, iqtisadiyyatın müxtəlif 
sahələrinin şaxələndirilməsi, 
ölkəmizin ixrac potensialının artırılma-
sı, xarici investisiyanın cəlb edilməsi, 
biznes və investisiya mühitinin daha 
da yaxşılaşdırılması istiqamətində 
çox vacib layihələr icra olunub. 

Onu da qeyd edək ki, 
Azərbaycanın hazırda region 
dövlətlərindən biri olaraq, istər Çin, 
istərsə də İranla müxtəlif sahələri 
əhatə edən əməkdaşlıq əlaqələri 
var. Hər iki dövlətlə nəqliyyat-tranzit, 
ticarət, sənaye, turizm sahələrində 
əməkdaşlıq respublikamız üçün 
prioritet siyasi xətdir. Prezident İlham 
Əliyevin qlobal xarakter daşıyan 
siyasi və iqtisadi məsələlərə diqqətlə 
yanaşmasının nəticəsidir ki, ölkəmiz 
bir tərəfdən Çinin təklif etdiyi “Bir 
kəmər, bir yol” layihəsinə qoşulmaqla 
Asiya ilə Avropa arasındakı iqtisadi 
əlaqələrdə dayaq məntəqəsinə, digər 
tərəfdən də İranın da iştirak etdiyi 
“Şimal-Cənub” Beynəlxalq Nəqliyyat 
Dəhlizi layihəsinə qoşularaq logistika 
mərkəzinə çevrilir.

Yeri gəlmişkən, 44 günlük 
Vətən müharibəsində Azərbaycan 
Ermənistanın işğalında qalan 
ərazilərini azad edib ki, bu da qlobal 
iqtisadi proseslərdə yeni reallığın 
yaranmasına gətirib çıxarıb. Belə bir 
şərait Naxçıvan Muxtar  Respublikası 
ilə Azərbaycanın əsas ərazisini 
birləşdirən dəmir və avtomobil yolla-
rının tezliklə bərpa edilərək istifadəyə 
verilməsini gerçəkləşdirəcək. Bu 
yollar, eyni zamanda, Çinə Orta 
Asiya–Azərbaycan–Türkiyə–Avropa 
tranzit-nəqliyyat xəttindən istifadə 
etmək imkanı yaradacaq.

(ardı 2-ci səhifədə)

Qüdrətli 
Azərbaycan 
güclü region 
deməkdir

Bu günə qədər bütün təşəbbüslərimiz, 
bütün planlarımız həyatda öz əksini tapıb. Elə 
bir təşəbbüs olmayıb ki, o, reallığa çevrilməsin. 
Ən çətin layihələr, transmilli layihələr, çox 
çətin geosiyasi vəziyyətdə həyata keçirdiyimiz 
layihələr uğurla başa çatıb.

İlham ƏLİYEV  
Azərbaycan Respublikasının Prezidenti

P rezident, Ali Baş Komandan İlham Əliyevin rəhbərliyi ilə 
şanlı silahlı qüvvələrimiz keçən ilin payızında qəsbkar 
Ermənistana cəmi 44 gün ərzində qalib gələrək, 30 ilə yaxın 

bir müddətdə işğal altında saxlanılan torpaqlarımızı düşməndən 
təmizlədi. Bununla da Azərbaycan özünün beynəlxalq səviyyədə 
tanınan ərazi bütövlüyünü və suverenliyini təmin etdi, eləcə də, 
BMT Təhlükəsizlik Şurasının qətnamələrini öz gücünə yerinə 
yetirdi.

“Azərbaycan Respublikası Prezidentinin Xüsusi Tibb 
Xidmətində qulluq keçən dövlət qulluqçularına müalicə 
müavinəti ödənilməsi barədə” Azərbaycan Respublikası 
Prezidentinin 2011-ci il 24 noyabr tarixli 1855 nömrəli 

Sərəncamında dəyişiklik edilməsi haqqında

Azərbaycan Respublikası Prezidentinin Sərəncamı
“Azərbaycan Respublikası Prezidenti-

nin Xüsusi Tibb Xidməti ilə bağlı tədbirlər 
və “Azərbaycan Respublikası Prezidentinin 
Xüsusi Tibb Xidməti haqqında Əsasnamənin, 
Xidmətin strukturunun təsdiq edilməsi və 
işçilərinin say həddinin müəyyən edilməsi 
haqqında” Azərbaycan Respublikası Pre-
zidentinin 2007-ci il 26 dekabr tarixli 692 
nömrəli Fərmanında dəyişiklik edilməsi 
barədə” Azərbaycan Respublikası Preziden-
tinin 2019-cu il 29 noyabr tarixli 874 nömrəli 
Fərmanının icrasını təmin etmək məqsədilə 
qərara alıram:

“Azərbaycan Respublikası Prezidentinin 
Xüsusi Tibb Xidmətində qulluq keçən dövlət 

qulluqçularına müalicə müavinəti ödənilməsi 
barədə” Azərbaycan Respublikası Preziden-
tinin 2011-ci il 24 noyabr tarixli 1855 nömrəli 
Sərəncamının (Azərbaycan Respublikasının 
Qanunvericilik Toplusu, 2011, № 11, maddə 
1054) adında və mətnində “Azərbaycan 
Respublikası Prezidentinin Xüsusi Tibb 
Xidmətində” sözləri “Azərbaycan Respublika-
sının Xüsusi Tibb Xidmətində” sözləri ilə əvəz 
edilsin.

İlham ƏLİYEV 
Azərbaycan Respublikasının Prezidenti

Bakı, 20 sentyabr 2021-ci il

Vahid əlaqələndirmə mərkəzlərinə 700-ə yaxın  
şəhid ailəsi üzvü və qazi müraciət edib

Bakıdakı DOST mərkəzlərindəki vahid əlaqələndirmə mərkəzlərinə ötən 
dövrdə Vətən müharibəsi şəhidlərinin ailə üzvləri, müharibədə xəsarət almış 
hərbi qulluqçular və müharibə əlillərindən ibarət 687 şəxs müraciət edib.

Nazirliyin İctimaiyyətlə əlaqələr və kom-
munikasiya şöbəsindən AZƏRTAC-a verilən 
məlumata görə, Prezident İlham Əliyevin 
2021-ci il 25 iyun tarixli fərmanı ilə yaradılan 
vahid əlaqələndirmə mərkəzlərində şəhid 
ailələri və qazilərə əmək, məşğulluq, sosial 
müdafiə, tibbi-sosial ekspertiza, reabilitasiya, 
müalicə, müayinə və s. sahələr üzrə 7 qu-
ruma aid 26 xidmət “bir pəncərə”dən, ope-
rativ və şəffaf şəkildə, vətəndaş rahatlığı və 
məmnunluğu prinsipi əsasında göstərilir. 

İlkin mərhələdə mərkəzlər Bakıdakı DOST 
mərkəzlərində avqustun 23-dən fəaliyyətə 
başlayıb və indiyədək həmin mərkəzlərə 
Əmək və Əhalinin Sosial Müdafiəsi Nazirliyi 
üzrə 84 müraciət, Müdafiə Nazirliyi üzrə 363 
müraciət, Səhiyyə Nazirliyi üzrə 21müraciət, 
Səfərbərlik və Hərbi Xidmətə Çağırış üzrə 
Dövlət Xidməti üzrə 46 müraciət, yerli icra 
hakimiyyəti orqanları üzrə 60 müraciət, 

İcbari Tibbi Sığorta Dövlət Agentliyi üzrə 20 
müraciət, Dövlət Sığorta Kommersiya Şirkəti 
üzrə 93 müraciət daxil olub. 

Xatırladaq ki, vahid əlaqələndirmə 
mərkəzləri:

• Yasamal, Səbail və Qaradağ rayonları 
üzrə 1 saylı Bakı DOST Mərkəzində (Yasamal 
rayonu, İ.Qutqaşınlı küçəsi, 86),

• Xəzər və Pirallahı rayonları üzrə 2 
saylı Bakı DOST Mərkəzində (Xəzər rayonu, 
Şüvəlan qəsəbəsi, A.İldırım küçəsi, 30 b),

• Nizami, Xətai, Sabunçu və Suraxanı 
rayon ları üzrə 3 saylı Bakı DOST Mərkəzində 
(Nizami rayonu, Heydər Əliyev prospekti,  
183 b.),

• Binəqədi, Nəsimi və Nərimanov ra-
yonları üzrə 4 saylı Bakı DOST Mərkəzində 
(Binəqədi rayonu, Ziya Bünyadov prospekti, 
31-03) fəaliyyət göstərir.

Prezidentin Mətbuat 
Xidmətinin məlumatı

Sentyabrın 20-də Azərbaycan 
 Respublikasının Prezidenti İlham Əliyev 
Rusiya Federasiyasının Prezidenti 
 Vladimir Putinə telefonla zəng etmişdir.

Dövlətimizin başçısı Rusiya Preziden-
tini Hakim “Yedinaya Rossiya” Partiyasının 
parlament seçkilərində qələbə qazanması 
münasibətilə təbrik etmişdir.

Azərbaycan Prezidenti bu qələbəni 
Vladimir Putinin rəhbərliyi ilə ölkənin inki-
şafı və firavanlığına yönəlmiş siyasətə xalq 
tərəfindən verilən qiymətin təzahürü kimi 
dəyərləndirmişdir. 

Rusiya Prezidenti göstərilən diqqətə 
və təbrikə görə Prezident İlham Əliyevə 

minnətdarlığını bildirmişdir. 

Dövlət başçıları Azərbaycanla Rusiya 
arasında strateji tərəfdaşlığa əsaslanan 
münasibətlərin müxtəlif sahələrdə uğurla 
inkişaf etdiyini vurğulayaraq əməkdaşlığın 
perspektivləri ilə bağlı məsələləri müzakirə 
etmişlər. 

Söhbət zamanı dövlət başçıları əmin 
olduqlarını bildirmişlər ki, yeni seçilmiş 
Dövlət Duması ilə Azərbaycan Respublika-
sının Milli Məclisi arasında ənənəvi dostluq 
və əməkdaşlıq əlaqələri bundan sonra da 
davam edəcəkdir.

Prezident İlham Əliyev Perm şəhərində 
baş vermiş hadisə nəticəsində həlak 
olanlarla bağlı Vladimir Putinə başsağlığı 
vermişdir. Rusiya Prezidenti başsağlığına 
görə təşəkkürünü bildirmişdir.

Rusiya Federasiyasının Prezidenti 
Zati-aliləri cənab Vladimir Putinə

Hörmətli Vladimir Vladimiroviç!

Rusiya Federasiyası Federal 
Məclisinin Dövlət Dumasına seçkilərin 
uğurla keçirilməsi ilə əlaqədar səmimi 
təbriklərimi qəbul edin. 

Keçirilmiş seçkilərdə “Yedinaya Ros-
siya” Partiyasının qələbəsi bu partiyanın 
ölkədə aparıcı siyasi qüvvə kimi liderliyini, 
onun ümummilli siyasətinin və çoxplan-
lı fəaliyyətinin Rusiya xalqı tərəfindən 
yüksək qiymətləndirilməsini bir daha təsdiq 
etdi.

Əminəm ki, Azərbaycan Respubli-
kası ilə Rusiya Federasiyası arasında 
 strateji tərəfdaşlıq xarakterli ənənəvi 

 dostluq, mehriban qonşuluq və əməkdaşlıq 
münasibətləri xalqlarımızın və ölkələrimizin 
mənafeyi, regionda sülh, təhlükəsizlik 
və sabitlik naminə bundan sonra da 
möhkəmlənəcək. 

Fürsətdən istifadə edib, Sizə möhkəm 
cansağlığı və işlərinizdə uğurlar, dost 
Rusiyanın xalqına isə firavanlıq və əmin-
amanlıq arzu edirəm. 

Hörmətlə, 
İlham ƏLİYEV 

Azərbaycan Respublikasının 
Prezidenti

Bakı, 20 sentyabr 2021-ci il

USER 2
Машинописный текст



21 sentyabr 2021-ci il, çərşənbə axşamı2
Azərbaycan Respublikası Prezidentinin “Dövlət qulluğu haqqında” Azərbaycan Respublikası 

Qanununun tətbiq edilməsi barədə” 2000-ci il 29 dekabr tarixli 435 nömrəli, “İnzibati və yardımçı 
vəzifələrin Təsnifat Toplusunun təsdiq edilməsi haqqında” 2003-cü il 4 avqust tarixli 911 nömrəli, 

“Hakimiyyət səlahiyyəti verilən dövlət qulluqçularının siyahısı”nın və hakimiyyət səlahiyyətinin icrasına 
görə əlavə haqqın məbləğinin təsdiq edilməsi barədə” 2008-ci il 20 iyun tarixli 776 nömrəli, “Azərbaycan 

Respublikasına gələn əcnəbilərə və vətəndaşlığı olmayan şəxslərə vizaların rəsmiləşdirilməsi ilə bağlı 
bəzi məsələlər haqqında” 2010-cu il 13 sentyabr tarixli 326 nömrəli, “ASAN Viza” sistemi haqqında 

Əsasnamə”nin təsdiq edilməsi barədə” 2016-cı il 20 oktyabr tarixli 1082 nömrəli və “Pasportlar 
haqqında” Azərbaycan Respublikasının Qanununda dəyişiklik edilməsi barədə” Azərbaycan 

Respublikasının 2017-ci il 16 may tarixli 671-VQD nömrəli Qanununun tətbiqi haqqında”  
2017-ci il 21 iyun tarixli 1478 nömrəli fərmanlarında dəyişiklik edilməsi barədə

Azərbaycan Respublikası Prezidentinin Fərmanı
“Azərbaycan Respublikası Prezi-

dentinin Xüsusi Tibb Xidməti ilə bağlı 
tədbirlər və “Azərbaycan Respublikası 
Prezidentinin Xüsusi Tibb Xidməti haq-
qında Əsasnamənin, Xidmətin struktu-
runun təsdiq edilməsi və işçilərinin say 
həddinin müəyyən edilməsi haqqında” 
Azərbaycan Respublikası Prezidentinin 
2007-ci il 26 dekabr tarixli 692 nömrəli 
Fərmanında dəyişiklik edilməsi barədə” 
Azərbaycan Respublikası Prezidentinin 
2019-cu il 29 noyabr tarixli 874 nömrəli 
Fərmanının icrasını təmin etmək 
məqsədilə qərara alıram:

1. “Dövlət qulluğu haqqında” 
Azərbaycan Respublikası Qanununun 
tətbiq edilməsi barədə” Azərbaycan 
Respublikası Prezidentinin 2000-ci il 29 
dekabr tarixli 435 nömrəli Fərmanının 
(Azərbaycan Respublikasının Qanun-
vericilik Toplusu, 2001, № 1, maddə 28; 
2002, № 8, maddə 495; 2005, № 12,  
maddə 1111; 2007, № 12, maddə 1241; 
2008, № 5, maddə 363; 2010, № 2, 
maddə 80; 2017, № 8, maddə 1518; 
2018, № 2, maddə 170, № 11, maddə 
2249; 2019, № 1, maddə 75, № 8, 
maddə 1403; 2020, № 1, maddə 7,  
№ 7, maddə 871, № 11, maddə 
1348, № 12 (I kitab), maddə 1480; 
Azərbaycan Respublikası Prezidentinin 
2021-ci il 14 iyul tarixli 1398 nömrəli və 
9 avqust tarixli 1419 nömrəli fərmanları) 
3.5-ci bəndində “Azərbaycan Respubli-
kası Prezidentinin Xüsusi Tibb Xidməti” 
sözləri “Azərbaycan Respublikasının 
Xüsusi Tibb Xidməti” sözləri ilə əvəz 
edilsin.

2. Azərbaycan Respublikası Prezi-
dentinin 2003-cü il 4 avqust tarixli 911 
nömrəli Fərmanı (Azərbaycan Respub-
likasının Qanunvericilik Toplusu, 2003, 
№ 8, maddə 440; 2006, № 3, maddə 
229, № 6, maddə 498; 2007, № 2, 
maddələr 86, 101, № 3, maddələr  
217, 227, № 7, maddə 714, № 9, 
maddə 867, № 10, maddə 948,  
№ 12, maddə 1242; 2008, № 1, maddə 
9, № 3, maddələr 173, 179, № 6, 
maddə 499, № 8, maddələr 717, 723; 
2009, № 2, maddə 66, № 6, maddələr 
419, 421,422; 2010, № 2, maddə 80,  
№ 3, maddə 183, № 10, maddə 850; 
2011, № 2, maddə 85; 2012, № 11, 
maddə 1078; 2013, № 3, maddə 236, 
№ 8, maddə 901; 2014, № 9, maddə 
1027; 2016, № 5, maddə 854, № 6, 
maddələr 1029, 1073; 2017, № 5, 
maddə 840, № 8, maddələr 1519, 
1521; 2018, № 7 (I kitab), maddələr 
1445, 1486, № 11, maddə 2287; 2019, 
№ 1, maddə 76, № 4, maddə 655, № 6, 
maddə 1027, № 7, maddə 1211, № 8, 
maddə 1405; 2020, № 4, maddə 423, 
№ 6, maddə 708; 2021, № 2, maddələr 
121, 133; Azərbaycan Respublikası 
Prezidentinin 2021-ci il 23 iyul tarixli 
1410 nömrəli Fərmanı) ilə təsdiq edilmiş 
“İnzibati və yardımçı vəzifələrin Təsnifat 
Toplusu”nun 2.1.1-ci yarımbəndinin 
4-cü abzasında, 2.1.2-ci yarımbəndinin 
9-cu abzasında (hər iki halda), 2.1.3-cü 
yarımbəndinin 4-cü abzasında,  2.1.4-cü 
yarımbəndinin 4-cü abzasında (hər 
iki halda), 2.3.1-ci yarımbəndinin 3-cü 
abzasında ismin müvafiq hallarında 

“Azərbaycan Respublikası Prezidentinin 
Xüsusi Tibb Xidməti” sözləri ismin mü-
vafiq hallarında “Azərbaycan Respubli-
kasının Xüsusi Tibb Xidməti” sözləri ilə 
əvəz edilsin.

3. Azərbaycan Respublikası Pre-
zidentinin 2008-ci il 20 iyun tarixli 776 
nömrəli Fərmanı (Azərbaycan Respub-
likasının Qanunvericilik Toplusu, 2008, 
№ 6, maddə 494; 2009, № 2, maddə 
66, № 6, maddə 421; 2010, № 2,  
maddə 80, № 3, maddə 188, № 5, 
maddə 395, № 6, maddə 493; 2013,  
№ 12, maddə 1507; 2015, № 11, 
maddə 1319, № 12, maddə 1469; 2017, 
№ 4, maddə 558; 2018, № 5, maddə 
960) ilə təsdiq edilmiş “Hakimiyyət 
səlahiyyəti verilən dövlət qulluqçula-
rının siyahısı”nın 2-ci hissəsində (hər 
iki halda) “Azərbaycan Respublikası 
Prezidentinin Xüsusi Tibb Xidmətində” 
sözləri “Azərbaycan Respublikasının 
Xüsusi Tibb Xidmətində” sözləri ilə əvəz 
edilsin.

4. “Azərbaycan Respublikasına 
gələn əcnəbilərə və vətəndaşlığı olma-
yan şəxslərə vizaların rəsmiləşdirilməsi 
ilə bağlı bəzi məsələlər haqqında” 
Azərbaycan Respublikası Prezidenti-
nin 2010-cu il 13 sentyabr tarixli 326 
nömrəli Fərmanının (Azərbaycan 
Respublikasının Qanunvericilik Toplusu, 
2010, № 9, maddə 774, № 10,  
maddələr 855, 859; 2011, № 2, 
maddə 80; 2018, № 1, maddə 58, 
№ 10, maddə 1986) 2.2-ci bəndində 
“Azərbaycan Respublikası Prezi-
dentinin Xüsusi Tibb Xidməti” sözləri 

“Azərbaycan Respublikasının Xüsusi 
Tibb Xidməti” sözləri ilə əvəz edilsin.

5. Azərbaycan Respublikası Pre-
zidentinin 2016-cı il 20 oktyabr tarixli 
1082 nömrəli Fərmanı (Azərbaycan 
Respublikasının Qanunvericilik Toplusu, 
2016, № 10, maddə 1641; 2017, № 6, 
maddə 1098, № 12 (I kitab), maddə 
2273; 2018, № 4, maddə 663, № 10, 
maddə 1987; 2019, № 4, maddə 612) 
ilə təsdiq edilmiş “ASAN Viza” sistemi 
haqqında Əsasnamə”nin 7-1.0.2-ci 
yarımbəndində “Azərbaycan Respubli-
kası Prezidentinin Xüsusi Tibb Xidməti” 
sözləri “Azərbaycan Respublikasının 
Xüsusi Tibb Xidməti” sözləri ilə əvəz 
edilsin.

6. “Pasportlar haqqında” 
Azərbaycan Respublikasının Qanu-
nunda dəyişiklik edilməsi barədə” 
Azərbaycan Respublikasının 2017-ci 
il 16 may tarixli 671-VQD nömrəli Qa-
nununun tətbiqi haqqında” Azərbaycan 
Respublikası Prezidentinin 2017-ci il 
21 iyun tarixli 1478 nömrəli Fərmanının 
(Azərbaycan Respublikasının Qanunve-
ricilik Toplusu, 2017, № 6, maddə 1094) 
3-cü hissəsində “Azərbaycan Respubli-
kası Prezidentinin Xüsusi Tibb Xidməti” 
sözləri “Azərbaycan Respublikasının 
Xüsusi Tibb Xidməti” sözləri ilə əvəz 
edilsin.

İlham ƏLİYEV  
Azərbaycan Respublikasının 

Prezidenti
Bakı şəhəri, 20 sentyabr 2021-ci il

TÜRKPA-nın Ətraf Mühit və Təbii Ehtiyatlar 
Komissiyasının altıncı iclası keçirilib

Milli Məclisdən AZƏRTAC-a bildiriblər 
ki, iclasın gündəliyinin əsas mövzusu "Su 
ehtiyatları və torpaqların idarə edilməsi" olub. 
İclasda Azərbaycan, Qazaxıstan, Qırğızıstan 
və Türkiyədən olan parlamentarilər iştirak 
ediblər. 

İclasa TÜRKPA-nın Ətraf mühit və 
Təbii Ehtiyatlar Komissiyasının sədri 
və Azərbaycan parlamentinin Səhiyyə 
komitəsinin sədri akademik Əhliman 
Əmiraslanov rəhbərlik ediblər. 

Akademik Əhliman Əmiraslanov çıxışın-
da keçən il komissiya çərçivəsində keçirilən 
“COVID-19 pandemiyası zamanı su ehtiyat-
ları və torpaqların mühafizəsi” mövzusunda 
seminarın əhəmiyyətini vurğulayıb. O qeyd 
edib ki, su və torpaq ehtiyatlarının düzgün 
və davamlı idarə edilməsi insanların sağlam-
lığı və rifahı, canlı həyat və planetimiz üçün 
çox vacibdir. Bu baxımdan, TÜRKPA-ya üzv 
ölkələr də bu məsələlərə xüsusi diqqət yetirir. 
Üzv ölkələrimizdə su və torpaq sahəsində 
qanunlar və proqramlar qəbul edilir, müxtəlif 
layihələr həyata keçirilir. Komissiyanın 
hesabat məruzəsi və tövsiyə qərarları bu 

məsələləri özündə əks etdirir.
TÜRKPA-nın Ətraf Mühit və Təbii Ehtiyat-

lar Komissiyasının sədr müavini və Türkiyə 
Böyük Millət Məclisinin üzvü Recep Şeker 
iclasın hesabat məruzəsi layihəsini təqdim 
edib.

Komissiyanın katibi Emin Həsənov isə 
enerji resurslarından səmərəli istifadə və 
enerji effektivliyi haqqında model qanun 
layihəsini təqdim edib.  

İclasda, həmçinin komissiyanın adının 
Ətraf Mühit, Təbii Ehtiyatlar və Sağlamlığın 
Qorunması Komissiyası kimi yenilənməsi 
haqqında qərar qəbul olunub. 

Komissiya üzvləri sentyabrın 27-28-də 
Qazaxıstanın Türküstan şəhərində keçiriləcək 
TÜRKPA-nın onuncu plenar iclasına təqdim 
olunması üçün hazırlanan hesabat məruzəsi 
və tövsiyə qərarlarını, həmçinin enerji resurs-
larından səmərəli istifadə və enerji effektivliyi 
haqqında model qanun layihəsini müzakirə 
edib və təsdiqlənib. Komissiyanın növbəti 
VII iclasının Türkiyədə keçirilməsi nəzərdə 
tutulub. 

Türkiyənin səfiri qardaş ölkədəki meşə 
yanğınlarının söndürülməsindəki köməyə görə 

Azərbaycan dövlətinə təşəkkür edib

Fövqəladə Hallar Nazirliyinin (FHN) 
mətbuat xidmətindən bildiriblər ki, nazir 
Kəmaləddin Heydərov səfir Cahit Bağ-
çıya ölkələrimiz arasındakı qardaşlıq və 
dostluq əlaqələrindən bəhs edib. Xüsusi 
vurğulayıb ki, Azərbaycan Prezidenti 
İlham Əliyev və Türkiyənin  Prezidenti 
Rəcəb Tayyib Ərdoğan arasında 
 mövcud səmimi qardaşlıq münasibətləri 
ölkələrimiz arasındakı əlaqələri 
keyfiyyətcə daha yüksək səviyyəyə 
qaldırıb.

Səmimi görüşə görə təşəkkürünü 

bildirən səfir Cahit Bağçı Azərbaycan 
ilə Türkiyə arasındakı yüksək səviyyəli 
qardaşlıq və dostluq münasibətlərinin 
daha da genişləndirilməsi üçün 
hər iki ölkə başçılarının gördüyü 
çoxşaxəli fəaliyyəti qeyd edib. Səfir 
çətin günlərdə hər zaman bir-birinə 
qardaşlıq əlini uzadan iki ölkə arasın-
dakı bu münasibətlər çərçivəsində bu 
ilin iyul-avqust aylarında Türkiyənin 
müxtəlif bölgələrində baş vermiş güclü 
meşə yanğınlarının söndürülməsi 
üçün Prezident İlham Əliyevin tapşırığı 

əsasında göstərilmiş böyük köməyə 
görə Azərbaycan dövlətinə təşəkkürünü 
bildirib. Azərbaycanlı yanğınsöndürən-
xilasedicilərə peşəkar və fədakar 
fəaliyyətlərinə görə minnətdarlığını 
bildirən səfir Türkiyənin də hər zaman 
qardaş Azərbaycanın yanında olduğunu 
vurğulayıb.

Nazir K.Heydərov göstərdiyi diqqətə 
və minnətdarlığa görə Türkiyə səfiri 
Cahit Bağçıya təşəkkür edib və qar-
daş ölkədəki güclü meşə yanğınlarının 
söndürülməsi üçün zəruri köməyin 
göstərilməsi ilə bağlı dövlətimizin baş-
çısı İlham Əliyevin Fövqəladə Hallar 
Nazirliyinə verdiyi tapşırığın uğurla 
yerinə yetirilməsi üçün bütün lazımi 
tədbirlərin görüldüyünü qeyd edib. 
O, yanğınsöndürmə əməliyyatlarını 
müvəffəqiyyətlə yerinə yetirmiş 
Azərbaycan FHN-in Türkiyədə meşə 
yanğınlarının söndürülməsində iştirak 
etmiş əməkdaşlarının mükafatlandı-
rılması və əməliyyatlarda fərqlənmiş 
əməkdaşların təltif olunmaları barədə 
Azərbaycan Prezidentinin imzaladığı 
sərəncamları xatırladaraq, dövlətimizin 
başçısının bu ali diqqət və qayğısının 
nazirliyin şəxsi heyətinin daha böyük 
əzm və səylə fəaliyyət göstərməyə 
həvəsləndirdiyini qeyd edib.

Görüşdə qarşılıqlı maraq doğuran 
digər məsələlər də müzakirə olunub.

AZƏRTAC

(əvvəli 1-ci səhifədə)

Azərbaycan və Rusiya 
prezidentlərinin, Ermənistanın baş naziri-
nin 2020-ci il noyabrın 10-da imzaladıqları 
bəyanatda razılaşdırılan istiqamətlər 
siyahısında sözügedən yolların keçəcəyi 
Zəngəzur dəhlizinin yaradılması da 
mühüm yer alıb. Bu dəhlizin əhəmiyyəti 
barədə dövlətimizin başçısı deyib: 
“Naxçıvanda keçirilmiş Zirvə görüşündə 
mən demişdim ki, vaxtilə Zəngəzuru 
Azərbaycandan alıb Ermənistana 
birləşdirmək türk dünyasının coğrafi 
parçalanması idi. Çünki əgər xəritəyə 
baxsaq görərik ki, sanki bizim bədənimizə 
xəncər saplanmışdır, türk dünyası 
parçalanmışdır. Qədim Azərbaycan 
torpağı olan Zəngəzur indi türk dünyası-
nın birləşməsi rolunu oynayacaq. Çünki 
Zəngəzurdan keçən nəqliyyat, kommuni-
kasiya, infrastruktur layihələri bütün türk 
dünyasını birləşdirəcək, eyni zamanda, 
digər ölkələr üçün əlavə imkanlar yara-
dacaq, o cümlədən, Ermənistan üçün. 
Ermənistanın hazırda onun müttəfiqi 

olan Rusiya ilə dəmiryolu əlaqəsi yox-
dur. Bu dəmir yolu əlaqəsi Azərbaycan 
ərazisindən yarana bilər. Ermənistanın 
onun qonşusu olan İranla dəmir yolu 
əlaqəsi yoxdur. Naxçıvan vasitəsilə bu 
dəmir yolu təmin edilə bilər. Azərbaycan 
Naxçıvan Muxtar Respublikası vasitəsilə 
Türkiyə ilə birləşir, Orta Asiya Avropa ilə 
birləşir. Yəni, yeni nəqliyyat dəhlizi yaran-
maqdadır. Artıq Azərbaycan bu işlərə start 
vermişdir. Əminəm ki, tərəfdaş ölkələr də 
bu imkanlardan istifadə edəcəklər”.

Göründüyü kimi, artıq bölgədə yeni 
nəqliyyat və infrastruktur xəritəsi forma-
laşmasına başlanılıb. Təsadüfi deyil ki, 
Azərbaycan müstəqillik əldə etdikdən 
indiyədək Asiya və Avropanı birləşdirən 
yüksək əhəmiyyətli nəqliyyat dəhlizləri 
yaradıb. Məhz ölkəmizin təşəbbüsü ilə 
reallaşdırılan Şimal-Cənub, Şərq-Qərb 
və Cənub-Şimal nəqliyyat dəhlizləri 
qitələrarası daşınmaların həyata 
keçirilməsini gerçəkləşdirib. Bu nəqliyyat 
dəhlizləri istifadəyə verildiyi vaxtdan tarixi 
İpək yolunun bərpasında mühüm önəm 
daşıyıb.

Prezident İlham Əliyev dəfələrlə çı-
xışlarında Azərbaycanın bölgədə ölkələr 
arasında kommunikasiya xətlərinin 
üzərində yerləşdiyini və bu istiqamətdə 
böyük işlərin görüldüyünü xatırlada-
raq, Qarabağın uzunmüddətli inkişafı, 
burada sabitliyin möhkəmləndirilməsi 
və müharibə risklərinin sıfra endirilməsi 
üçün nəqliyyat layihələrinin xüsusi rolunu 
xatırladıb, eyni zamanda, bu layihələrin 
icrasına qoşulacaq bütün ölkələrin bun-
dan ancaq xeyir götürəcəyini, faydalana-
cağını vurğulayıb: “Azərbaycan Naxçı-
vanla, Türkiyə ilə birləşir. Eyni zamanda, 
Rusiyadan Ermənistana dəmiryolu xətti 
açıla bilər. Bu xətt yalnız Azərbaycan 
ərazisindən keçə bilər. Həmçinin  Rusiya 
ilə İran arasında Naxçıvan ərazisi ilə 
dəmiryolu bağlantısı olacaq. İran ilə 
Ermənistan arasında dəmiryolu bağlantısı 
olacaq. Türkiyə ilə Rusiya arasında dəmir 
yolu bağlantısı olacaq. Yəni, bütün bölgə 
ölkələri bundan ancaq xeyir görəcəklər...”.

Vaqif BAYRAMOV, 
“Xalq qəzeti”

Aydın Kərimov: Şuşanın tarixi görkəmi bərpa ediləcək
Şuşa Azərbaycanın mədəniyyət 

paytaxtıdır. Şuşada yaşayış, şəhərin ab-
havası bir çox şəhərlərdən fərqli olacaq. 
Burada ağır sənaye müəssisəsi olmayacaq. 
Mədəniyyət və turizm yönlü obyektlərin 
inşası, bu sahənin inkişafı nəzərdə tutulur.

Bunu Azərbaycan 
Respublikası  Prezidentinin 
Şuşa rayonunda  xüsusi 
nümayəndəsi Aydın 
Kərimov AZƏRTAC-ın bölgə 
müxbirinə açıqlamasında 
bildirib. 

Aydın Kərimov deyib: 
“Şuşanın tarixi görkəmi bərpa 
ediləcək. Birinci mərhələ 

üçün 15 tarixi memarlıq 
abidəsinin bərpası layihələri 
üzrə işlər görülür. Yaxın iki 
ay ərzində onların bərpasına 
başlanacaq. Artıq Molla 
Pənah Vaqifin məqbərəsi və 
büstü, Bülbülün  ev-muzeyi 
bərpa olunaraq istifadəyə 
verilib. Şuşanın tarixi-me-
marlıq abidələrinin bərpası, 

otellərin və qonaqlama 
yerlərinin inşası üçün xarici 
investorların da cəlb olunma-
sı təqdirəlayiqdir”.  

Şuşada inşa ediləcək 
yaşayış kompleksi barədə 
də məlumat verən Ay-

dın Kərimov  bildirib ki, 
 Prezidentin xeyir-duası ilə 
bu yaxınlarda böyük bir 
layihənin təməli qoyuldu. “Bu, 
ilk yeni yaşayış kompleksidir. 
Şuşada tikinti-quruculuq işləri 
Baş plana uyğun aparılır. 9 
hektara yaxın ərazidə 25 min 
nəfərin yaşaması üçün 4-5 
mərtəbəli, Şuşa memarlığı-
na uyğun və müasir həyat 
elementlərini əks etdirən 
yaşayış kompleksi inşa 
olunacaq. Məqsədimiz qısa 
müddətdə Şuşada insan-
ların yaşaması və işləməsi 
üçün şəraitin yardılmasıdır”, 
– deyə Prezidentin xüsusi 
nümayəndəsi əlavə edib.

Sentyabrın 20-də “Üç qardaş –  
2021” beynəlxalq təlimi 
çərçivəsində “Yüksək səviyyəli 
müşahidəçi günü” keçirilib.  

Müdafiə Nazirliyinin mətbuat 
xidmətindən AZƏRTAC-a bildiriblər ki, 
tədbirdə Azərbaycanın müdafiə naziri 
general-polkovnik Zakir Həsənov, Dövlət 
Təhlükəsizliyi Xidmətinin rəisi general-
polkovnik Əli Nağıyev, eləcə də, Türkiyə 
Respublikası Silahlı Qüvvələrinin Xüsusi 
Təyinatlı Qüvvələr Komandanı gene-
ral-leytenant Ömer Ertuğrul Erbakan, 
Pakistan İslam Respublikası Silahlı 
Qüvvələrinin Təhlükəsizlik və Antiterror 
İdarəsinin rəisi general-mayor Mümtaz 
Hüseyn, Qazaxıstandan olan yüksək 

səviyyəli qonaqlar və bu dövlətlərin 
ölkəmizdəki hərbi attaşeləri iştirak 
ediblər.

Təlimdə planlaşdırılan fəaliyyətlər 
barədə qonaqlara məlumat verilib və 
onun gedişi barədə məruzə olunub.

Sonra xüsusi təyinatlı bölmələr 
müxtəlif təlim nöqtələrində verilən tapşı-
rıqları icra ediblər. Bölmələr cavabdehlik 
sahəsində axtarış tədbirləri, aşkarlanan 
obyektlərin nəzarətə götürülməsi, şərti 
düşmənin idarəetmə məntəqələrinin 
məhv edilməsini yüksək peşəkarlıqla 

yerinə yetiriblər. Artilleriya və aviasiya 
atəşlərinin idarə edilməsi məqsədilə ko-
ordinatların verilməsi, həmçinin aviasiya 
vasitələrinin dəstəyi ilə digər tapşırıqlar 
da icra olunub.

Yekunda general-polkovnik 
Z.Həsənov çıxış edərək təlimin uğurla 
başa çatması münasibətilə tədbir işti-
rakçılarını təbrik edib, üç qardaş ölkənin 
hərbi qulluqçularının yüksək peşəkarlıq 
və bacarıq nümayiş etdirdiyini vurğulayıb.

Müdafiə naziri bildirib: “Təlim 
göstərdi ki, müasir texnologiyalardan, 

yeni döyüş taktikasından istifadə edən 
xüsusi təyinatlılarımızın bacarığı daha 
da artıb və peşəkarlıq səviyyəsi xeyli 
yüksəlib. Təlimlər qoşunlarımızın imkan 
və qabiliyyətlərinin inkişaf etdirilməsinə 
böyük töhfə verdi. Bu təlim silahlı 
qüvvələrimizin qarşısında duran istənilən 
vəzifəni birgə icra etməyə hazır və qadir 
olduğunu bir daha nümayiş etdirdi”.

Silahlı qüvvələrimizin müzəffər 
Ali Baş Komandanı İlham Əliyevin 
rəhbərliyi ilə xalqımızın qələbəsi ilə 
başa çatan Vətən müharibəsi zamanı 
göstərilən mənəvi dəstəyə görə Türkiyə 
Respublikasına və Pakistan İslam 
Respublikasına minnətdarlığını bildirən 
müdafiə naziri belə təlimlərin gələcəkdə 
də keçiriləcəyini qeyd edib.

Təlimin şüarının “Yaşasın, 
Azərbaycan–Pakistan–Türkiyə 
 qardaşlığı!” olduğu diqqətə çatdırılıb.

Sonda təlim iştirakçılarına hədiyyələr 
təqdim olunub.

Sentyabrın 20-də Türkdilli Ölkələrin Parlament Assambeyasının 
(TÜRKPA) Ətraf Mühit və Təbii Ehtiyatlar üzrə Komissiyasının VI iclası 
komissiya üzvlərinin və TÜRKPA Katibliyi nümayəndələrinin iştirakı ilə 
virtual formatda keçirilib. 

Sentyabrın 20-də Azərbaycanın fövqəladə hallar  naziri 
general-polkovnik Kəmaləddin Heydərov Türkiyənin 
Azərbaycandakı səfiri Cahit Bağçı ilə görüşüb.

“Üç qardaş – 2021” beynəlxalq təlimində 
“Yüksək səviyyəli müşahidəçi günü” keçirilib

Qüdrətli Azərbaycan güclü region deməkdir

